
Pou Piblikasyon Imedyat: 24 novanm 2012 

GOUVÈNÈ CUOMO ANONSE LIRR RETABLI SÈVIS TREN ELEKTWONIK PANDAN WEEKEND SOU BRANCH 
LONG BEACH DIMANCH 25 NOVANM; SÈVIS ELEKTRIK PANDAN SEMENN AP RETABLI LENDI  

26 NOVANM 
 

Yon Lis Detaye Anilasyon ak Devyasyon Tren AM & PM  Atache 

Reparasyon Amtrak nan Tinel East River ap Kontinye, sa ki Bay yon Kapasite Redwi Kontini nan Tinèl 
East River. 

 
 
Gouvènè Andrew M. Cuomo te anonse jodi a MTA Long Island Rail Road ap retabli sèvis tren elektrik sou 
Branch Long Beach la kap kòmanse lendi 25 novanm. Lè sèvis elektrik Long Beach la retabli, LIRR la pral 
fonksyone sou yon orè preske nòmal sou tout 11 branch li yo pou premye fwa depi Sipè Siklòn Sandy te 
frape rejyon an. 
 
LIRR la pral opere nan yon orè weekennd regilye sou Branch Long Beach la ak kat tren adisyonèl pou 
sezon fèt ki pwograme nan direksyon lès ak kat tren adisyonèl pou sezon fèt nan direksyon lwès. Premye 
tren pou Long Beach la pral kite Jamaica a 1:32 AM. Premye tren kap soti Long Beach la se pral a 03:53 
dimanch. 
 
Lendi, LIRR la pral opere sèvis tren elektrik sou branch Long Beach la men kat tren ap anile nan 
èdepwent nan maten an epi kat ap anile nan èdepwent aswè a akòz kapasite optimal redwi nan de tinèl 
East River Amtrak yo ki te inonde pandan siklòn lan. Amtrak kontinye travay sou reparasyon sistèm 
siyalizasyon an ki andomaje anpil nan de tinel li yo pandan sipè Siklòn Sandy. Yon sistèm siyalizasyon 
tanporè kounye a kap kontwole sikilasyon tren nan de tinel yo ki te inonde pèmèt  yon ti kantite tren 
opere chak èdtan nan ak deyò Stasyon Penn. 
 
“Branch Long Beach Long Island Rail Road la pa te epaye nan devastation Sandy te pote nan Long Beach 
ak kominote anviwonan yo,” te deklare Gouvènè Cuomo. “Mwen felisite efò serye LIRR te fè pou 
netwaye, repare ak ranplase eleman enpòtan nan soustasyon elektrik ki te andomaje nan inondasyon ak 
nan ekipman siyalizasyon pou retabli rezo transpò esansyèl Railroad la ap bay pandan kominote ki frape 
anpil yo kòmanse rekonstwi.” 

“Retablisman sèvis tren elektrik pou Long Beach nan tèt lis priyorite LIRR la,” te deklare Prezidan LIRR la, 
Helena E. Williams. “Nou rekonèt enpotans sèvis tren regilye pandan efò rekonstriksyon ap kontinye nan 
kominote Long Beach ak lòt kominote ki te frape anpil sou tout branch Long Beachla . Soustasyon nou 
yo, ki bay kouran pou fè tren yo mache, pa te  epaye nan vyolans Sandy a, men ekip nou yo te travay san 
rete pou retabli kouran, netwaye ak reyabilite switch ak siyalizasyon pou nou te ka reprann sèvis.  Nou 
konnen kliyan konte sou LIRR pou vwayaj ale retou nan travay ak pou rive NYC. Nou trè kontan kapab 
retabli sevis la.” 
 
Anplwaye LIRR ap travay lajounen kou lanwit apre pasaj Sandy pou repare soustasyon elektrik ak 
ekipman siyalizasyon enpòtan sou Branch Long Beach la. Twa nan kat soustasyon sou Branch Long Beach 
la tounen nan sèvis, youn ladan yo nan lakou LIRR Long Beach la te sibi domaj nan inondasyon ak nan 
ekoulman dlo sal ki pa trete eki te soti nan yon izin tretman dlo sal tou pre a. Travay reparasyon ap 
kontinye nan soustasyon Oceanside la.  
 
Sou Branch Long Beach la, apepre 1.000 eleman siyalizasyon elektrik te ranplase, repare ouben netwaye 
pandan anplwaye nan siyalizasyon LIRR tap travay nan 21 pòs siyalizasyon diferan. Travay yo, anpati, se 
te reparasyon/ranplasman ouben netwayaj: plis pase 150 transfòmatè, 350 relè, ak 73 koneksyon ak 
enpedans, epitou plizyè santenn lòt eleman siyalizasyon. Ekip travay te deja repare ouben ranplase plis 
pase 100 koneksyon wot tansyon (kab alimantasyon pou bay kouran nan soustasyon yo ak nan twazyèm 
ray) nan lakou a ak nan branch lan.  
 
Soustasyon 3 megawatt yo ki te andomaje ak dlo sale te gen switch, kousikwi, relè yo ak lòt pati enpòtan 
soustasyon an netwaye, repare ouben ranplase. (Soustasyon 3-megawatt la, ki bay 750 vòlt D.C. 
aktyèlman nan twazyèm ray la pou fè tren LIRR mache, se ekivalan kouran pou apeprè 200 kay.) Lòt 
travay reparasyon pral kontinye nan branch lan epi LIRR pral egzamine tou mwayen pou apwoteje 
ekipman kouran, siyalizasyon, ak switch kont inondasyon serye sa yo Sandy te koze.  
 
Tarif weekend nòmal, andeyò èdepwent pral chaje sou Branch Long Beach lan dimanch epi tarif regilye 
ap aplike lendi. Sepandan, kliyan Long Beach ak yon tikè pou mwa novanm ki te deplase akòz tanpèt la 
ap toujou kapab itilize tikè mansyèl sa sou tout lòt branch LIRR jiska premye desanm.  
 
Sèvis Tren nan Weekend Regilye ak Spesyal Pou Sezon Fèt  
 
Anplis retablisman sèvis elektrik weekend nòmal la, LIRR ap ajoute tou yon sèvis tren weekend adisyonèl 
sou Branch Long Beach la pou rann vwayaj ale retou New York City pi fasil pou ale nan magazen, nan 
restoran ak nan aktivite plezi.  
 
Uit tren adisyonèl pral ajoute nan orè weekend lan – kat tren direksyon lwès ant 9 AM ak 1 PM ak kat 
tren direksyon lès ant 4 PM ak 8 PM. Ak tren anplis sa yo, LIRR pral bay sèvis chak èdtan pandan peryòd 
vwayaj fèt sa. Sèvis adisyonè weekend sa ki ajoute a ap disponib pandan  weekend yo jiska fen ane a. 

Sèvis tren pandan semenn  
Akòz rediksyon kapasite nan de tinèl East River Amtrak, kat tren èdepwent nan maten sou Branch Long 
Beach la pra anile jan sa detaye pi ba: 
 
Tren Branch Long Beach pandan Èdepwent nan Maten Anile: 
 
(Kat tren anile) 
 
• Tren 06:54 AM kap kite Long Beach, pou rive  Atlantic Terminal a 07:49 AM anile. Kliyan pral akomode 
nan tren 07:04 AM kap kite Long Beach pou rive Stasyon Penn a 07:57 AM. Kliyan pou Atlantic Terminal 
dwe transfere sou Jamaica. 
 
• Tren 07:23 AM kap kite Long Beach, pou rive Stasyon Penn a 08:22 AM, anile Kliyan pral akomode nan 
tren 07:39 AM kap kite Long Beach pou rive Stasyon Penn  at 08:32 AM.  
 
• Tren 07:56 AM kap kite Long Beach, pou rive Atlantic Terminal a 08:51 AM, anile Kliyan pral akomonde 
nan tren 08:03 AM kap kite Long Beach pou rive Statsyon Penn a 08:54 AM. Kliyan pou Atlantic Terminal 
dwe transfere sou Jamaica. 
 
• Tren 08:08 AM kap kite Long Beach, pou rive Stasyon Penn a 09:02 AM, anile Kliyan pral akomode nan 
tren 08:38 AM kap kite Long Beach pou rive Atlantic Terminal a 09:26 AM. Kliyan pou Stasyon Penn dwe 
transfere sou Jamaica. 
 
Tren Branch Long Beach pandan Èdepwent Aswè Anile: 
 
(Kat tren anile) 
 
• Tren 4:40 PM kap soti Stasyon Penn, pou rive Long Beach a 5:37 PM anile. Kliyan pral akomode nan 
tren 5:00 PM kap kite Stasyon Penn, pou rive Long Beach a  5:55 PM. 
 
• Tren 5:23 PM kap soti Stasyon Penn, pou rive Long Beach a 6:18 PM anile. Kliyan pral akomode nan 
tren 5:20 PM kap kite Stasyon Penn, pou rive Long Beach a  6:11 PM. 
 
• Tren 7:33 PM kap kite Stasyon Penn, pou rive Long Beach a 8:26 PM anile. Kliyan pral akomode nan 
tren 8:12 PM kap kite Atlantic Terminal, pou rive Long Beach a 9:03 PM. Kliyan nan Stasyon Penn dwe 
pran tren 8:08 PM kap kite Stasyon Penn pou rive Babylon epi transfere sou Jamaica  pou Tren Long 
Beach la. 
 
• Tren 8:30 PM kap kite Stasyon Penn, pou rive Long Beach a 9:22 PM anile. Kliyan pral akomode nan 
tren 9:00 PM kap soti Atlantic Terminal, pou rive Long Beach a 9:50 PM. Kliyan nan Stasyon Penn dwe 

pran tren 8:42 PM kap kite Stasyon Penn pou rive Huntington epi transfere sou Jamaica  pou Tren Long 
Beach la. 
 
Sèvis lasemenn Preske Nòmal Kounye a sou Tout Branch 
 
Grasa adisyon sèvis elektrik sou Branch Long Beach la, LIRR ap opere yon orè weekend regilye ak 
lasemen preske nòmal sou tout branch nan tout sistèm lan.  
 
Apati Lendi 26 novanm, ak adisyon sèvis elektrik Long Beach la, orè lasemenn LIRR la reprezante yon 
mwayenn 80 pousan nan kapasite èdepwent regilye LIRR. Apati lendi, vennsis sou 143 tren èdepwent 
nan maten LIRR yo pral anile ouben devye sou lòt tèminal. Nan èdepwent aswè a, sou 127 tren LIRR 
opere, 27 pral anile.  
Anjeneral, pandan tout jounen an, ajisteman yo fèt pou 92 pousan kapasite sèvis semenn regilye.  
 
Amtrak ap kontinye travay li yo pou fè reparasyon pemanan nan sistèm siyaliazsyon an nan de nan tinèl 
East River li yo kite inonde pandan sipè siklon lan. Reparasyon tanporè yo, ki te pèmèt tinèl reouvri, 
redwi kantite tren ki ka vwayaje nan tinèl yo. Amtrak estime reparasyon sistèm siyalizasyon ki andomaje 
ak dlo pap fini anvan fen ane a. LIRR kenbe kontak sere ak Amtrak sou plan ak aktivite reparasyon yo.  
 
Konsekans kapasite redwi tinèl la, seke orè lasemenn LIRR la kontinye genyen tren anile ak/ouben devye 
pandan èdepwent maten ak aswè yo jiska fen ane a.   
 
Kliyan LIRR yo Ta Dwe Prevwa ap Gen Foul Moun 
 
Paske sèvis rete limite pandan lasemenn, atant pral pi long epi tren yo pral foul. Yo avèti kliyan yo pou 
prwvwa tan anplis pou vwayaje, yo dwe atann yo a 10-15 minit reta. Nan èdepwent aswè a, kliyan yo 
dwe prevwa foul moun nan Stasyon Penn. Yo konseye kliyan pou dekale lè travay epi vwayaje nan lè pa 
gen gwo pik, si posib, pou ede diminye foul nan moman pik yo.  
 
Pou Jwenn Plis Enfòmasyon 
Kliyan dwe swiv bilten nouvèl, sitweb MTA a, www.mta.info, epi enskri pou resevwa E-Alerts gratis pou 
mizajou sou sèvis LIRR. Kliyan ka kontakte tou LIRR's Travel Information Center nan nimewo 511, New 
York State Travel Information Line la, epi di: Long Island Rail Road. Si ou soud oswa si ou tande di, itilize 
founisè sèvis relè ou pi pito a pou relè 711 gratis la pou jwenn LIRR nan 511. 

### 
 

W ap jwenn lòt nouvèl nan sit wèb  www.governor.ny.gov 
Eta New York | Executive Chamber | press.office@exec.ny.gov | 518.474.8418 

 
(See attached file: LIRR Cancellations and Diversions.pdf) 

